
 
Aidiladha Memerangi Berita Palsu 

Sidang Jumaat Yang Dirahmati Allah, 

Marilah kita bertakwa kepada Allah di dalam setiap 

perkataan dan perbuatan kita. Takwa inilah yang akan 

membawa kita ke syurga Allah, hidup dengan redha 

Allah, mati dengan kasih dan limpah kurnia Allah. 

 

Sidang Jumaat Yang Dirahmati Allah, 

Masyarakat Islam adalah masyarakat yang terbina di 

atas asas akidah dan syariah. Ia dibina di atas norma-

norma hidup yang mulia, berakhlak mulia dan 

berpekerti tinggi. Firman Allah dalam surah at-Taubah, 

ayat 71: 
 

و 
ُ
ع
َ
 أ

ُ
ِ  ذ

َ
 ال مِن   بِاللّ

 
يْط

َّ
جِي انِ ش  مِ  الرَّ

مِنُونَ ل ٱَوَ  َٰتَُمَِؤَ ل مَُٱوَ َمُؤ  لِ َضُهَُب عَ َن  و 
 
َأ ََم  مُرُون 

 
َي أ ٖۚ ض  َب ع  اءُٓ

َِ رُوفَِل ٱََب ع  ي ن هَ َم  نَ و  ََو  نِ َوَيمَُيُقَِوَ َرَِنكَ مَُل ٱََع  َٱَن  ة َلص  ََل وَٰ
يَُ ََو  توُن  ة َٱَؤ  وَٰ ك  يََُلز  ََطِيعُوَو  َ ٱَن  ر سََُللّ  َُو  َََُٓۥ َول  يَ  ح  َس  َٰٓئكِ  وْل 

ُ
هُمََُأ

هَٱَ ُ ََََللّ  َ ٱَإنِ  زََِللّ  كِيمََٞع   ٧١يزٌَح 
Maksudnya: “Dan orang-orang yang beriman, lelaki 

dan perempuan, setengahnya menjadi penolong bagi 

setengahnya yang lain; Mereka menyuruh berbuat 

kebaikan dan melarang daripada berbuat kejahatan 

dan mereka mendirikan sembahyang dan memberi 

zakat, serta taat kepada Allah dan Rasul-Nya, mereka 

itu akan diberi rahmat oleh Allah; Sesungguhnya Allah 

Maha Kuasa lagi maha bijaksana”.ََ 

‘Ibadallahi Rahimakumullah, 

Namun walaupun di musim perintah kawalan 

pergerakan pemulihan (PKPP) yang kita hadapi 

sekarang, amat menyedihkan, masih berlaku penularan 

fitnah dan berita palsu terutamanya melalui media 

sosial. Dalam diam, ia telah menukar kasih-sayang 

menjadi benci-membenci, hormat-menghormati 

menjadi caci-mencaci. Manusia yang dahulunya suka 

bantu-membantu kini sebahagiannya gemar mencari 

keaiban dan salah orang lain. Ucapan yang baik dan 

manis kini bertukar menjadi kata kejian dan saling 

menjatuhkan. 
 

Sidang Jumaat Yang Dirahmati Allah, 

Demi memelihara Islam serta keharmonian 

masyarakat, dengan semangat berkorban bersempena 

Aidiladha hari ini, marilah kita perangi sehabis-

habisnya penularan berita palsu ini. Marilah kita 

hentikan penyebaran fitnah di dalam masyarakat dan 

terutamanya melalui media. Masa yang terluang di 

musim PKPP ini, hendaklah dipenuhi dengan ilmu, amal 

ibadat dan aktiviti yang bermanfaat untuk diri dan 

keluarga. Semoga kita semua tidak tergolong dalam 

golongan mereka yang suka menyebarkan fitnah dan 

berita palsu.  

Sebaliknya, marilah kita menjadi sebaik-baik umat yang 

sentiasa menyuburkan nilai kasih-sayang, hormat-

menghormati serta berhikmah pada lisan dan 

perbuatan. Ingatlah, segala-galanya akan 

dipertanggungjawabkan di hari perhitungan. 

َ
 
َِباَِعُوذَُأ يَََْمِنَ للّ  انَِالش  َيمََِالر جَِط 

لَ  بَ  ن كَُلَُو  ََِمو  ء َب ََشَ   ِن  ُوعَِٱوَ َفَِلۡ  وَ ٱم  ََلۡ  ص  ن ق  َََو  ِن  م 
َٱ

ََٰمَ ل   نفُسَِٱوَ ََلَِو 
ََٰٱوَ ََل   ر  ب َََتَِ لث م  َِو  ِ بَِِٱََش  َٰ  ١٥٥ََََينَ لص 

Maksudnya: “Demi sesungguhnya! Kami akan menguji 

kamu dengan sedikit perasaan takut (kepada musuh) 

dan (dengan merasai) kelaparan, dan (dengan 

berlakunya) kekurangan dari harta benda dan jiwa 

serta hasil tanaman. Dan berilah khabar gembira 

kepada orang-orang yang sabar”. (al-Baqarah: 155) 

Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri, 

supaya bertaqwa kepada Allah SWT dengan mematuhi 

segala perintah-Nya dan menjauhi segala larangan-

Nya. 

 

Pada saat yang penuh barakah ini, marilah kita 

berselawat ke atas Nabi Muhammad SAW sebagai 

melaksanakan perintah Allah SWT dalam surah al-

Ahzab, ayat 56: 

